
Shri Veda Vyasa Ashtakam

ஶ்ரீவேத³வ்யாஸாஷ்டகம்

ஸுஜநே மதிதோ விலோபிதே நிகி²லே கௌ³தம ஶாபதோமரை: ।
கமலாஸநபூர்வகைஸ்ஸ்ததோ மதிதோ³ மேஸ்து ஸ பா³த³ராயண:॥ 1॥
விமலோऽபி பராஶராத³பூ⁴த்³பு⁴வி ப⁴க்தாபி⁴மதார்த²ஸித்³த⁴யே ।
வ்யப⁴ஜத்³ ப³ஹுதா⁴ ஸதா³க³மாந் மதிதோ³ மேஸ்து ஸ பா³த³ராயண:॥ 2॥
ஸுதபோமதிஶாலி ஜைமிநி ப்ரமுகா²நேகவிநேய மண்டி³த: ।
உருபா⁴ரதக்ரு’ந்மஹாயஶா மதிதோ³ மேஸ்து ஸ பா³த³ராயண:॥ 3॥
நிகி²லாக³ம நிர்ணயாத்மகம் விமலம் ப்³ரஹ்மஸுஸூத்ரமாதநோத் ।
பரிஹ்ரு’த்ய மஹாது³ராக³மாந் மதிதோ³ மேஸ்து ஸ பா³த³ராயண:॥ 4॥
ப³த³ரீ தருமண்டி³தாஶ்ரமே ஸுக²தீர்தே²ஷ்ட விநேயதே³ஶிக: ।
உருதத்³ப⁴ஜந ப்ரஸந்நஹ்ரு’ந்மதிதோ³ மேஸ்து ஸ பா³த³ராயண:॥ 3॥
அஜிநாம்ப³ர ரூபயா க்ரியா பரிவீதோ முநிவேஷபூ⁴ஷித: ।
முநிபா⁴வித பாத³பங்கஜோ மதிதோ³ மேஸ்து ஸ பா³த³ராயண:॥ 6॥
கநகாப⁴ஜடோ ரவிச்ச²விர்முக²லாவண்ய ஜிதேந்து³மண்ட³ல: ।
ஸுக²தீர்த²த³யா நிரீக்ஷணோ மதிதோ³ மேஸ்து ஸ பா³த³ராயண:॥ 7॥
ஸுஜநோத்³த⁴ரண க்ஷணஸ்வகப்ரதிமாபூ⁴த ஶிலாஷ்டகம் ஸ்வயம் ।
பரிபூர்ணதி⁴யே த³தௌ³ஹி யோ மதிதோ³ மேஸ்து ஸ பா³த³ராயண:॥ 8॥
வேத³வ்யாஸாஷ்டக ஸ்துத்யா முத்³க³லேந ப்ரணீதயா ।
கு³ருஹ்ரு’த்பத்³மஸத்³மஸ்தோ² வேத³வ்யாஸ: ப்ரஸீத³து ॥ 9॥
இதி ஶ்ரீமுத்³க³லாசார்யக்ரு’தம் ஶ்ரீவேத³வ்யாஸாஷ்டகம் ஸம்பூர்ணம் ।

Encoded and proofread by Krishnananda Achar

1



ஶ்ரீவேத³வ்யாஸாஷ்டகம்

Shri Veda Vyasa Ashtakam

pdf was typeset on August 28, 2021

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

